
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_______» «______________________»  2013 թվականի  N      - Ն
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒՆԻՍԻ 13-Ի  N 688-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ  ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան, Հայաuտանի Հանրապետության Արմավիրի մարզում 2013 թվականի մայիսի 12-ին կարկտահարությունից տուժած քսաներեք գյուղերի` գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց գյուղացիական տնտեսության վերականգնման աջակցության համար Հայաստանի Հանրապետության կառավարության պահուստային ֆոնդից հատկացված ֆինանսական միջոցներն ամբողջությամբ օգտագործելու և ավելի մեծ թվով շահառուների աջակցելու նպատակով Հայաuտանի Հանրապետության կառավարությունը ո ր ո շ ո ւ մ  է.

  
1. Հայաստանի  Հանրապետության  կառավարության 2013 թվականի հունիսի 13-ի «Հայաստանի Հանրապետության Արմավիրի մարզի կարկտահարությունից տուժած` գյուղատնտեսական նշանակության հողի uեփականատեր կամ վարձակալ կամ  անհատույց օգտագործող հանդիսացող անձանց զբաղ​վա​​ծության խթանման  միջոցով  նրանց  գյուղացիական   տնտեսու​թյուն​ների վերականգնման ծրագրի իրականացման կարգը հաստատելու և Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիա​լական հարցերի նախարարությանը և Հայաստանի Հանրա​պետության Արմավիրի մարզպետարանին գումար հատկացնելու մասին» N 688-Ն որոշման մեջ կատարել հետևյալ փոփոխությունը և լրացումը`

1) որոշման 3-րդ կետի 1-ին և 2-րդ ենթակետերում «եռամսյակում» բառը փոխարինել «և 4-րդ եռամսյակներում» բառերով.
2) որոշման 5-րդ կետի 2-րդ ենթակետը «բ.» պարբերությունից հետո լրացնել նոր` «բ.1» պարբերությամբ հետևյալ բովանդակությամբ.
«բ.1 սույն որոշման 3-րդ կետի 1-ին ենթակետով Հայաստանի Հանրապետության աշխատանքի և սոցիալական հարցերի նախարարությանը հատկացված գումարն ամբողջությամբ չօգտագործվելու դեպքում կարող է ներկայացվել հող օգտագործողների լրացուցիչ ցուցակ»:
2. Սույն որոշումն ուժի մեջ է մտնում պաշտոնական հրապարակմանը հաջորդող oրվանից:
ՀՀ աշխատանքի և սոցիալական հարցերի նախարար Արտեմ Ասատրյան

ՏԵՂԵԿԱՆՔ - ՀԻՄՆԱՎՈՐՈՒՄ
«Հայաստանի  Հանրապետության  կառավարության 2013 թվականի հունիսի 

13-ի  N 688-Ն որոշման մեջ փոփոխություն և լրացում կատարելու  մասին»

 ՀՀ կառավարության որոշման նախագծի ընդունման
	Իրավական ակտի հիմնավորումը

	1.
	Անհրաժեշտությունը

	
	Համաձայն ՀՀ կառավարության 2013թ. Հունիսի 13-ի  N 668-Ն որոշման 3-րդ կետի 1) ենթակետի`  Հայաստանի Հանրապետության Արմավիրի մարզի կարկտահարության հետևանքով տուժած գյուղացիական տնտեսության վերականգնման ծրագրերի իրականացման նպատակով Հայաստանի Հանրապետության կառավարության պահուստային ֆոնդից Հայաստանի Հանրապետության աշխատանքի և սոցիալական հարցերի նախա​րարությանը 2013 թվականի 3-րդ եռամսյակում «Այլ բնական պատճառներով ստացած վնասվածքների վերականգնում» հոդվածով հատկացվել է  171,500.0 հազ. դրամ:  2013 թվականի օգոստոսի 9-ի դրությամբ ծրագրում ընդգրկված 500 հող օգտագործողներից 478-ի հետ կնքվել է  գյուղացիական տնտեսության վերականգնման պայմանագիր 105,901.280 դրամ գումարով: Ծրագրի իրականացման ընթացքը ցույց տվեց, որ ճիշտ են ընտրված խնդրի լուծման ուղիները: Շահառուները, օգտվելով ՀՀ կառավարության օժանդակությունից, մի կողմից հնարավորություն ստացան վերականգնել իրենց գյուղացիական տնտեսությունները, մյուս կողմից` ապահովվեց նրանց ժամանակավոր զբաղվածությունը: Ծրագրի իրականացումը դրականորեն ազդեց բնական արհավիրքի պատճառով մարզում ստեղծված սոցիալական,  բարոյահոգեբանական իրավիճակի, բնակչության տրամադրության վրա: Ինչը վկայում է, որ այն կարող է դառնալ ոչ ստանդարտ իրավիճակներում գործող ճկուն և արագ արձագանքող, հաջողված ծրագիր:

Ելնելով վերը շարադրվածից, նպատակահարմար է ՀՀ կառավարության կողմից ծրագրին հատկացված գումարների չօգտագործված մասն ուղղել նոր ծրագրերի իրականացմանը, որի համար անհրաժեշտություն է առաջացել ՀՀ կառավարության վերոհիշյալ որոշման մեջ  կատարել փոփոխություններ և լրացում:

	2.
	Ընթացիկ իրավիճակը և խնդիրները

	
	ՀՀ Արմավիրի մարզում տեղացած կարկուտի հետևանքով գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձինք կանգնել են լուրջ խնդիրների առջև.

գյուղացիական տնտեսություններին պատճառվել են լուրջ  վնասներ, մասնավորապես, ամբողջությամբ վնասվել են ցանքատարածքները, բերքատու այգիները, գյուղացիական տնտեսությունների վրա կատարված ֆինանասական ներդրումներից ակնկալվող արդյունքները զրոյացվել են, արդյունքում, մարզի բնակիչները հայտնվել են սոցիալ-տնտեսական ծանր վիճակում` հնարավորություն չունենալով վերականգնել իրենց գյուղացիական տնտեսությունը:

	3.
	Կարգավորման նպատակը և բնույթը

	
	Նպատակը ՀՀ Արմավիրի մարզում տեղացած կարկուտի հետևանքով  տուժած գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց զբաղվածության խթանման միջոցով նրանց գյուղացիական տնտեսության վերականգնմանն ուղղված պետական աջակցություն ցուցաբերելն է: 
    Ծրագրով նախատեսվում է գյուղատնտեսական նշանակության հողի uեփականատեր կամ վարձակալ կամ անհատույց օգտագործող հանդիսացող անձանց, իրենց գյուղացիական տնտեսությունների վերականգնման աշխատանքների իրականացման համար ֆինանսական որոշակի միջոցների տրամադրում, այդ թվում` վերականգնման աշխատանքներին վարձու աշխատողներ  ներգրավելու կամ քաղաքացիաիրավական պայմանագրով մատուցվող ծառայություններից օգտվելու դեպքում` վճարվելիք գումարի մասնակի փոխհատուցում: 

	4.
	Նախագծի մշակման գործընթացում ներգրավված ինստիտուտները և անձինք

	
	ՀՀ աշխատանքի և սոցիալական հարցերի նախարարության աշխատակազմի աշխատանքի և զբաղվածության վարչություն, «Զբաղվածության պետական ծառայություն» գործակալություն

	5.
	Ակնկալվող արդյունքը

	
	Հայաստանի  Հանրապետության  կառավարության 2013 թվականի հունիսի 13-ի «Հայաստանի  Հանրապետության  Արմավիրի մարզի կարկտահարությունից տուժած` գյուղատնտեսական նշանակության հողի uեփականատեր կամ վարձակալ կամ  անհատույց օգտագործող հանդիսացող անձանց զբաղ​վա​​ծության   խթանման  միջոցով  նրանց  գյուղացիական   տնտեսու​թյուն​ների վերականգնման ծրագրի իրականացման կարգը հաստատելու և Հայաստանի Հանրապետության 2013 թվականի պետական բյուջեում վերաբաշխում,  Հայաստանի  Հանրապետության  կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ կատարելու  և Հայաստանի Հանրապետության աշխատանքի և սոցիա​լական հարցերի նախարարությանը և Հայաստանի Հանրա​պետության Արմավիրի մարզպետարանին գումար հատկացնելու մասին» N 688-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի ընդունման արդյունքում առավել նպաստավոր պայմաններ կստեղծվեն մարզի բնակիչների համար, ինչը կնպաստի համայնքների վնասված հողերի հետագա արդյունավետ օգտագործմանը, գյուղատնտեսական մթերքների արտադրության ծավալների և գյուղացիական տնտեսությունների եկամուտների ավելացմանը:


ՏԵՂԵԿԱՆՔ

«Հայաստանի  Հանրապետության  կառավարության 2013 թվականի հունիսի 

13-ի  N 688-Ն որոշման մեջ փոփոխություն և լրացում կատարելու  մասին»

 ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
	1.
	     «Հայաստանի  Հանրապետության  կառավարության 2013 թվականի հունիսի 

13-ի N688-Ն որոշման մեջ փոփոխություն և լրացում կատարելու  մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը
«Հայաստանի  Հանրապետության  կառավարության 2013 թվականի հունիսի 

13-ի N688-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծով սահմանված դրույթները համապատասխանում են միջազգային պայմանագրերով ստանձնած պարտավորություններին:


ՏԵՂԵԿԱՆՔ

«Հայաստանի  Հանրապետության  կառավարության 2013 թվականի հունիսի 

13-ի  N 688-Ն որոշման մեջ փոփոխություն և լրացում կատարելու  մասին»

 ՀՀ կառավարության որոշման նախագծի ընդունման կապակցությամբ  ՀՀ պետական բյուջեում եկամուտների և ծախսերի էական ավելացման կամ նվազեցման մասին
«Հայաստանի  Հանրապետության  կառավարության 2013 թվականի հունիսի 13-ի N688-Ն որոշման մեջ փոփոխություն և լրացում կատարելու  մասին»  ՀՀ կառավարության որոշման նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում:

Ամփոփաթերթ

 «Հայաստանի  Հանրապետության  կառավարության 2013 թվականի հունիսի 13-ի N688-Ն որոշման մեջ փոփոխություն և լրացում կատարելու  մասին»  ՀՀ կառավարության որոշման նախագծի վերաբերյալ ՀՀ ֆինանսների, ՀՀ տարածքային կառավարման և ՀՀ գյուղատնտեսության նախարարություններից ստացված առարկությունների և առաջարկությունների, ինչպես նաև ՀՀ արդարադատության նախարարությունից ստացված պետական փորձագիտական եզրակացության վերաբերյալ
	Հ/Հ
	Առարկության, առաջարկության հեղինակը.

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն

21.08.2013թ. 

N 1/4.3-1/12169-13
	Նախարարությունն առարկություններ և առաջարկություններ չունի:


	
	

	2.
	ՀՀ տարածքային կառավարման նախարարություն

16.08.2013թ. 

N 03/15/4429-13
	Նախարարությունն առարկություններ և առաջարկություններ չունի:


	
	

	3.
	ՀՀ գյուղատնտեսու

թյան նախարարություն

20.08.2013թ.

N ՍԿ/ԳՂ-3/4275-13
	Հաշվի առնելով, որ ՀՀ գյուղատնտեսության նախարարության «Արմավիրի  գյուղատնտեսության աջակցության մարզային կենտրոն» ՓԲԸ-ի մասնագետներն ու խորհրդատուները փաստացի ներգրավված են Հայաստանի Հանրապետության Արմավիրի մարզի կարկտահարությունից տուժած` գյուղատնտեսական նշանակության հողի սեփականատեր կամ վարձակալ կամ անհատույց օգտագործող հանդիսացող անձանց զբաղվածության խթանման միջոցով նրանց գյուղացիական տնտեսությունների վերականգնման ծրագրի իրականացման գործընթացում, առաջարկում եմ «Հայաստանի  Հանրապետության  կառավարության 2013 թվականի հունիսի 13-ի  N688-ն որոշման մեջ փոփոխություն և լրացում կատարելու  մասին» Հայաստանի Հանրապետության կառավարության որոշման նախագծում ներառել դրույթ այն մասին, որ «Արմավիրի  գյուղատնտեսության աջակցության մարզային կենտրոն» ՓԲԸ-ի մասնագետները ներգրավվում են վերը նշված ծրագրի իրականացման գործընթացում և ՀՀ Արմավիրի մարզպետարանին այդ նպատակով հատկացված ֆինանսական միջոցներից գյուղատնտեսության աջակցության մարզային կենտրոնի մասնագետներին տրամադրվում են տրանսպորտային և գործուղման ծախսեր՝ ըստ ներգրավվածության և կատարված փաստացի ծախսերի:
	Առաջարկությունն ընդունելի է և հաշվի կառնվի հաջորդ տարվա ծրագրի պլանավորման և իրականացման շրջանակներում:

	

	4.
	ՀՀ արդարադատու

թյան նախարարություն

10.09.2013թ.

N01/5306-13
	1. Նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունելեու 2013 թվականի հունիսի 13-ի թիվ 688-Ն որոշումը, մասնավորապես՝ խոսքը վերաբերում է «Հայաստանի Հանրապետության բյուջետային համակարգի մասին» ՀՀ օրենքին:

2. Նախագծի վերնագրում և 1-ին կետում «փոփոխություններ» բառն անհրաժեշտ է փոխարինել «փոփոխություն» բառով՝ նկատի ունենալով, որ  նախագծով նախատեսվում է միայն մեկ փոփոխություն:

	1.Առաջարկությունն ընդունվել է:

2. Առաջարկությունն ընդունվել է:
	1. Նախագծի նախաբանը լրացվել է «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան» բառերով:
2. Նախագծի վերնագրում և 1-ին կետում «փոփոխություններ» բառը փոխարինվել է «փոփոխություն» բառով:








